
UPRAVNI ODBOR JAVNE USTANOVE  

TERAPIJSKA ZAJEDNICA-KAMPUS KANTONA SARAJEVO 

 

Na osnovu člana 29. Zakona o ustanovama („Službeni list RBiH“, broj 6/92, 8/93 i 13/94), člana 113. 

Zakona o socijalnoj zaštiti, zaštiti civilnih žrtava rata i zaštiti porodice sa djecom („Službene novine 

Kantona Sarajevo“, broj: 38/14, 38/16, 44/17 i 28/18, 52/21, 40/22 i 13/25), Pravilnika o vrsti stručne 

spreme i proceduri izbora i imenovanja direktora javnih ustanova iz oblasti socijalne zaštite („Službene 

novine Kantona Sarajevo“ broj: 49/18 i 22/19), člana 35. Pravila Javne ustanove Terapijska zajednica-

Kampus Kantona Sarajevo, broj: 35-01-01-1366/19, Odluke Upravnog odbora broj: 31-04-2-693/26 

od 15.06.2026. godine, nakon dobivene saglasnosti Ministarstva za rad, socijalnu politiku, raseljena 

lica i izbjeglice broj: 13-05/2-04-31206-1/26 od 08.07.2026. godine, Upravni odbor objavljuje: 

J A V N I      K O N K U R S 

za izbor i imenovanje direktora Javne ustanove Terapijska zajednica-Kampus Kantona 

Sarajevo 

 

1) Opis pozicije direktora Javne ustanove Terapijska zajednica-Kampus Kantona Sarajevo (u 

daljem tekstu: Kampus):  

Organizuje i rukovodi radom Kampusa, zastupa i predstavlja Kampus prema trećim licima, 

predlaže Upravnom odboru mjere za efikasno i zakonito obavljanje djelatnosti radi koje je Kampus 

osnovan (odgovoran je zakonitost rada ustanove), predlaže Upravnom odboru opšte akte Kampusa, 

predlaže Upravnom odboru osnove i planove razvoja, izvršava odluke Upravnog odbora, odlučuje 

o pravima obavezama i odgovornostima radnika iz radnog odnosa, podnosi Upravnom odboru 

Izvještaj o radu Kampusa, kao i Izvještaj o finansijskom poslovanju Kampusa, vrši i druge poslove 

u skladu sa Zakonom, podzakonskim aktima i Pravilima. 

  

2) Kandidat za izbor i imenovanje direktora treba da ispunjava sljedeće opće i posebne uslove: 

a) Opći uslovi: 

- da je državljanin Bosne i Hercegovine, 

- da ima završen VII stepen stručne spreme, odnosno završen najmanje prvi ciklus bolonjskog studija 

visokog obrazovanja u trajanju od najmanje četiri studijske godine sa akademskom titulom i 

stručnim zvanjem Bakalaureat / Bachelor (240 ECTS bodova), 

- da ima najmanje pet godina radnog staža od kojih najmanje tri godine na rukovodećim poslovima, 

- da ima opću zdravstvenu sposobnost, 

- da nije osuđivan za krivično djelo koje je nespojivo sa obavljanjem dužnosti direktora, 

- da nije osuđivan za prekršaj koji je nespojiv sa obavljanjem dužnosti direktora, 

- da nije predsjednik i član upravnog odbora i predsjednik i član nadzornog odbora bilo koje 

ustanove nezavisno od oblasti za koju je ustanova osnovana, a koja djeluje u Bosni i Hercegovini. 

b) Posebni uslovi: 

- Da ima stručnu spremu iz oblasti društvenih nauka, 

- Da ima odgovarajuće organizacijske sposobnosti, 

- Da ima Plan rada i razvoja ustanove. 

3) Uz priloženu prijavu na javni konkurs kandidati su dužni priložiti kratku biografiju i 

dokaze o ispunjavanju općih i posebnih uvjeta (original ili ovjerena kopija) kako slijedi: 

1. Prijavni obrazac (svojeručno potpisan) 

2. kratka biografija 

3. uvjerenje o državljanstvu (ne starije od šest mjeseci). 

4. izvod iz matične knjige rođenih, ne stariji od šest mjeseci, osim ako se radi o dokumentu koji 

je trajnog karaktera; 

5. diploma o stečenom visokom obrazovanju - da ima završen VII stepen stručne spreme 

odnosno završen najmanje prvi ciklus bolonjskog studija visokog obrazovanja u trajanju od 

najmanje 4 (četiri) studijske godine sa akademskom titulom i strudnim zvanjem 

Bakalaureat/Bachelor (240 ECTS bodova); 

6. uvjerenje/potvrda o radnom stažu - dokaz iz kojeg je vidljivo da kandidat ima najmanje pet 

godina radnog staža od čega najmanje tri godine na rukovodećim poslovima (dokaz: 

uvjerenje/potvrda PIO/MIO o evidentiranom radnom stažu, kao i potvrda 

poslodavca/poslodavaca ili drugog nadležnog organa iz koje se jasno vidi period obavljanja 

poslova, naziv radnog mjesta i opis poslova koje je kandidat obavljao, iz kojih se može 

utvrditi da se radi o radnom iskustvu u struci), 

7. izjava kod nadležnog organa da kandidat nije predsjednik i član upravnog odbora i 

predsjednik i član nadzornog odbora bilo koje ustanove nezavisno od oblasti za koju je 

ustanova osnovana, a koja djeluje u Bosni i Hercegovini. Ukoliko je kandidat predsjednik i 

član upravnog odbora i predsjednik i član nadzornog odbora bilo koje ustanove nezavisno od 

oblasti za koju je ustanova osnovana priložit će ovjerenu izjavu da će u slučaju imenovanja za 

direktora ustanove sa danom imenovanja podnijeti ostavku i odstupiti sa pozicije 

predsjednika i člana upravnog odbora i predsjednika i člana nadzornog odbora (dokaz: 

potpisana i ovjerena izjava kandidata), 

8. Plan rada i razvoja ustanove (dokaz: u prijavi dostavljen pisani Plan rada i razvoja ustanove za 

mandatni period) 

 

Uz prijavu na ovaj javni oglas kandidati, pored navedenih uvjeta dužni su dostaviti i Saglasnost za 

obradu podataka (obrazac saglasnosti kandidati mogu preuzeti na službenoj web stranici Ustanove, 

www.kampus.ba ili lično u Ustanovi, a kandidat je dužan istu ovjeriti kod nadležnog općinskog 

organa). 

Svi traženi dokumenti moraju biti original ili ovjerene fotokopije, te dostavljena tražena dokumentacija 

treba biti numerisana redoslijedom pobrojanim u javnom oglasu. 

  

4) Direktor se imenuje na mandat od 4 (četiri) godine i može biti ponovo imenovan na još samo 

jedan mandat. 

  

5) Rok za podnošenje prijava na javni konkurs je 8 (osam) dana od dana objavljivanja istog u 

dnevnom listu. 

  

http://www.kampus.ba/


 

 

info@kampus.ba  tel/fax: +387 33 405 165 Iznad sela Kešelji bb 
www.kampus.ba +387 33 405 166 71217 Rakovica 

 

6) Kandidati koji ispunjavaju sve opće i posebne uvjete javnog konkursa biće pismeno 

obaviješteni o mjestu i vremenu obavljanja intervjua, dok će se kandidati koji ne ispunjavaju 

navedene uvjete obavijestiti o načinu preuzimanja dostavljene dokumentacije. U slučaju da se 

kandidati ne odazovu po pitanju preuzimanja dokumentacije ista biti dostavljena preporučeno 

poštanskim putem. 

  

7) Nakon utvrđivanja rang liste kandidata Upravni odbor obavještava kandidata koji se nalazi 

na prvom mjestu rang liste da je u roku od 8 (osam) dana od dana prijema zahtjeva Upravnog 

odbora obavezan dostaviti: 

- ljekarsko uvjerenje nadležne zdravstvene ustanove o opštoj zdravstvenoj sposobnosti koje nije 

starije od šest mjeseci; 

- uvjerenje o neosuđivanosti za krivično djelo koje je nespojivo sa obavljanjem dužnosti direktora 

Ustanove; 

- uvjerenje o neosuđivanosti za prekršaj koji je nespojiv sa obavljanjem dužnosti direktora Ustanove; 

  

8) Prijave sa dokazima o ispunjavanju uvjeta javnog konkursa dostaviti isključivo preporučeno 

poštom na adresu: 

 

JU Terapijska zajednica Kampus Kantona Sarajevo, adresa Iznad sela Kešelji bb, Rakovica, 

71 000 Sarajevo, sa naznakom: „Prijava na javni konkurs za izbor i imenovanje direktora – ne 

otvaraj“. 

  

9) Nepotpune, neuredne i neblagovremene prijave neće biti uzete u razmatranje. 

 

10) Tekst javnog konkursa dostupan je i na web stranici: www.kampus.ba. 

 

 

 

 

                                                                                     PREDSJEDNICA UPRAVNOG ODBORA 

 

                                                                                  ______________________________________ 

                                                                                                        Semra Škaljić 

